
ABSTRAK

Projek pembangunan platform penyelidikan hidraulik ini adalah untuk
menyediakan satu tempat bagi melakukan kajian tentang mekanisma berasaskan
kuasa hidraulik. Ia meliputi reka bentuk struktur lengan itu sendiri dan platform
untuk meletakkan lengan tersebut. Perisian Solidworks telah digunakan bagi mereka
bentuk struktur lengan dan platform ini. Bagi analisis yang dibuat, pengiraan
berasaskan analisis statik dan perisian analisis unsur terhingga (FEM) iaitu Patran-
Nastran digunakan. Analisis ini bertujuan bagi memastikan penggunaan jenis bahan
yang dipilih dan jenis faktor keselamatan (F. S.) memenuhi syarat-syarat reka bentuk
yang dibuat. Proses analisis ini penting sebelum melakukan kertas kerja (blueprint)
bagi mengelakkan sebarang kegagalan di dalam mereka bentuk, membuat fabrikasi

platform, dan penggunaannya dalam melakukan penyelidikan hidraulik.

ABSTRACT

The purpose of the development of hydraulic manipulator research platform
was to obtain a place for making a research on backhoe’s mechanism using hydraulic
power basis. It consists of the designation of the backhoe itself and the backhoe
emplacement platform. For the analysis, static analysis calculation and Patran-
Nastran software have been used. The purpose of this analysis is to ensure that the
use of materials and Factor of Safety (F. S.) will fullfill the design consideration.
The analysis process is important so that the designation, fabrication, and the usage

of hydraulic manipulator research platform will not present failures in the future.

BAB I

PENGENALAN

Hampir setiap kawasan pembinaan, traktor jengkaut (backhoe loader)
digunakan bagi menggali lubang dan meratakan tanah. Oleh kerana traktor ini
berkuasa tinggi dan digunakan bagi kegunaan berat, hampir keseluruhan sistem di
dalam traktor jengkaut ini menggunakan sistem hidraulik, iaitu penggunaan
penghantaran dan pengawalan kuasa dengan menggunakan bendalir bertekanan.
Beberapa bahagian yang menggunakan kuasa hidraulik di dalam traktor jengkaut

adalah seperti lengan dan motor untuk menggerakkan traktor itu sendiri.

Lengan hidraulik atau lebih dikenali sebagai jengkaut pada traktor jengkaut
menggunakan kuasa hidraulik untuk bergerak. Terdapat 4 bahagian utama yang
berfungsi untuk menggerakkan jengkaut ini. Setiap bahagian mempunyai peranan
yang berbeza mengikut komponen dan mekanisma yang telah ditetapkan. Bahagian-
bahagian lengan pengorek terbahagi kepada swinger, boom, stick, dan bucket. Setiap
bahagian tersebut mempunyai silinder masing-masing dan setiap silinder

menggerakkan bahagian-bahagian tertentu.



Projek ini bertujuan bagi mereka bentuk sebuah platform untuk meletakkan
jengkaut ini. Ia adalah untuk para pensyarah dan pelajar yang ingin menjalankan

penyelidikan berkaitan dengan mekanisma jengkaut ini.



1.1 Penyusunan projek

Projek Sarjana Muda I

A

Pembangunan Platform Penyelidikan
Hidraulik

A

Maklumat Penyusunan Projek

\ 4

Pengenalan

A

Kajian Ilmiah

\ 4

Kajian Metodologi

A 4

Kesimpulan dan Cadangan

Rajah 1.1: Carta alir pengurusan Projek Sarjana Muda I



Projek Sarjana Muda II

A

Pembangunan Platform Penyelidikan
Hidraulik

A

Maklumat Penyusunan Projek

v
Analisis Reka Bentuk Platform

A

Kertas Kerja (Blueprint) untuk
Pembangunan Platform

A

Kesimpulan

Rajah 1.2: Carta alir pengurusan Projek Sarjana Muda II



1.2 Objektif projek

Projek ini mempunyai 3 objektif utama yang telah dibahagikan kepada 3
orang pelajar termasuklah saya. Objektif utama yang telah diambil oleh saya adalah
membangunkan kertas kerja (blueprint) untuk pembangunan platform penyelidikan

hidraulik pada masa akan datang.

1.3 Masalah-masalah yang dikenal pasti

Terdapat beberapa masalah yang mengganggu proses pembangunan platform

ini. Antaranya termasuklah:

1. ketiadaan model traktor jengkaut dan peralatan mekanikal yang boleh
digunakan untuk proses pembangunan platform, pengukuran, analisis,
pembelajaran, dan penyelidikan.

ii. Model berskala ini perlu berfungsi untuk dipersembahkan dan
melibatkan bidang kejuruteraan mekanikal seperti terma-bendalir,

reka bentuk, struktur dan bahan, dan automotif.



14 Syarat-syarat reka bentuk

Dalam mereka bentuk platform jengkaut, beberapa syarat perlulah dipatuhi
bagi memenuhi objektif sebenar pembangunan platform penyelidikan hidraulik.

Antaranya termasuklah:

1. model yang dihasilkan mestilah ideal, bagus, dan berfungsi.

ii. model perlu melaksanakan fungsi asas jengkaut dan boleh bergerak
sambil mengorek tanah seperti yang telah sedia ada.

iil. model ini mestilah mampu seimbang tanpa sebarang kegagalan dalam

membuat kerja-kerja asas.

1.5 Skop projek

Beberapa skop telah disenaraikan dalam pembangunan platform untuk tujuan

penyelidikan ini. Antaranya termasuklah:

1. membangunkan sebuah platform penyelidikan hidraulik.
ii. Mereka bentuk model platform yang berskala kecil.
iii. Membuat simulasi pergerakan jengkaut yang telah digabungkan

dengan platform.



1.6 Traktor jengkaut

Traktor jengkaut ialah kenderaan kejuruteraan yang merangkumi traktor,
disambung dengan bucket pada bahagian depan dan jengkaut pada bahagian
belakang. Oleh kerana saiznya yang kecil dan serbaguna, ia sering digunakan dalam
kejuruteraan awam dan projek-projek pembinaan kecil seperti membina rumah,

membaiki jalan dan lain-lain.

Rajah 1.3: Traktor jengkaut berjenama John Deere

Traktor jengkaut telah dicipta di United Kingdom pada 1953 oleh Joseph
Cyril Bamfor, pencipta JCB, dengan memasang traktor ladang dengan jengkaut dan

loading bucket pada bahagian depan.

Traktor jengkaut adalah sangat umum dan boleh digunakan dalam pelbagai
tujuan: pembinaan, pengangkutan bahan binaan, pengorekan lubang, penyediaan
lanskap, menghancurkan tar, dan menurap jalan. Backhoe bucket boleh juga

digantikan dengan peralatan lain seperti breaker, grapple, auger, atau stump grinder.

